
AKCIJA MUP-A HNK

Tri osobe uhapšene zbog proizvodnje i prodaje marihuane

Na posebno organiziranoj konferenciji za medije MUP Hercegovačko-

neretvanskog kantona saopćio je informacije vezane za jučerašnju akciju

koja je rezultirala hapšenjem tri osobe i zapljenom određene količine

marihunane, kao i vatrenog oružja.

Ljudevit Marić, glasnogovornik MUP-a HNK, kazao je da je akcija planirana duže te da

ju je proveo Odjel za posebne namjene Sektora kriminalističke policije s pripadnicima

Jedinice za podršku, Krim grupe PS Čapljina i PS Mostar Jug.

"Jedanaestog oktobra na više lokacija u našem kantonu provedena je operativna

akcija protiv neovlaštene proizvodnje i stavljanja u promet opojnih droga. U ovoj

akciji je zaplijenjena veća količina stabljika kanabisa, izuzeta je određena količina

naoružanja i tri su osobe lišene slobode", kazao je Marić.

Oko 10 sati u mjestu Rabina, općina Mostar, izvršen je pretres kuće, pomoćnih

prostorija te zemljišta oko kuće kojim se služila osoba inicijala F. M. (1981. godište).

Pretresom je pronađeno 19 stabljika kanabisa visine blizu dva metra.

"Na tavanu pomoćne prostorije pronađeno je više osušenih stabljika i grančica koje su

se sušile na gredama, a u prostoriji koja služi za sušenje pronađene su tri stabljike. U

pomenutim prostorijama pronađeni su termometri koji služe za održavanje

ujednačene temperature neophodne za sušenje stabljika. U spavaćoj sobi koju koristi

osumnjičeni pronađeno je 14 staklenih tegli u kojima se nalazi osušena marihuana.

Daljim pretresom pronađena je automatska puška s 51 komadom pripadajuće minucije

te još jedna puška tzv. dobošar", izjavio je Ljudevit Marić.

Daljom kriminalističkom istragom i operativnim radom pripadnika MUP-a u

mostarskom naselju Zalik izvršen je pretres stambenog objekta koji koristi osoba

inicijala M. K. (1986.), gdje je isto tako pronađena i izuzeta određena količina

marihuane i dvije ručne bombe. Osumnjičeni je lišen slobode.

"U nastavku akcije oko 18 sati u mjestu Kružanj, općina Mostar, izvršen je pretres kuće

koju koristi osoba inicijala A. H. (1985.) gdje je pronađena i izuzeta oprema za

proizvodnju kanabisa u zatvorenom prostoru, ista osoba je lišena slobode", kazano je

na konferenciji.

Odjel za posebne namjene Sektora kriminalističke policije MUP-a HNK provodi istragu

nad osumnjičenima te će predmet proslijediti nadležnom kantonalnom tužilaštvu.

Kazano je i da uhapšene osobe nisu rodbinski povezane.

Vezani članci

Komentari (25)

Da biste mogli pisati komentare molimo da se prijavite ili registrujete...

pustite ba raju da nes zarade

Podrzavam legalizaciju marihuane👍

Dajte to narodu nek puši i bez će mira u kući, a ove protresti za uši jer se igraju puškama i
skupo prodaju maricu

Marihuana nije droga!

@šta ima ba? Njima je i selotejp droga

tugy plaky. hapšenje travara ga dođe kao svečano otvorenje sega mega trotoara pred
predsjedništvom. vamo kradu, otimaju po prodavnicama u po bijela dana, mašu pištojima
kao da su lizala, milione opraše kroz namještanje poslova što infrastrukturnih, što
privatizacijskih, što trećih.. al nek se ovi lome oko travara.

generalno jel, na stranu ovi kalašnjikovi. ^^

Pad sistema u MUP-u HNK narušio sigurnost i izazvao probleme građanima

Razočaranje za "turiste": Vlasti Amsterdama planiraju zabraniti prodaju

marihuane strancima

Najnovije Najčitanije Preporuke

Aleksandar Kavčić u Intervjuu petkom: Ko je
čovek koji je u Srbiju doneo besplatne udžbenike

Korona virus i mentalno zdravlje: Da li i vi patite
od „koronesanice“ i šta možete da uradite

Nacizam i muzika: Kristijan Pikolini - neonacista
koji se preobratio i postao borac protiv
ekstremizma

Korona virus: U Srbiji još 18 preminulih, EU
odobrila vakcinu AstraZeneka

Balkan i venčanja: Kako Francuz koji ne govori
hrvatski, peva na hrvatskom

POSJETILI SMO IH VEČERAS 

Medicinski radnici petu noć u šatoru: Ovo je
borba za opstanak i dostojanstvo

  26  4537m

JAVNI POZIV JOŠ TRAJE

Vlada KS: Veliko interesovanje za zamjenu
peći na čvrsta goriva

  59  1331h 15m

ISKUSNI PRAVNICI

Ko su advokati optuženih u aferi
"Respiratori"

NAKON DVIJE GODINE

Sud odbio vratiti Mevludina Halilovića na
poziciju policijskog komesara u Sarajevu

  50  342h 46m

SKUPŠTINA KS

Zastupnica Hodžić kritikovala povećanje
doprinosa obrtnicima: Režemo granu na kojoj
sjedimo

  70  823h 12m

